
15-ᒋᓕᖅᑕᙵᓐᓂ ᑭᒡᒐᖅᑐᐃᔪᑦ ᑲᒥᓴᓇᒥᑦ ᐃᓕᓴᕆᔭᐅᔾᔪᑎᑖᖅᑐᑦ ᓴᓂᕋᔭᖕᒥᑦ  

ᐃᖃᓗᐃᑦ, ᓄᓇᕗᒻᒥᑦ (ᕖᕝᕗᐊᕆ 29, 2016−ᒥᑦ) − ᓇᓕ ᑯᓱᒐᖅ, ᑲᒥᓴᓇ ᓄᓇᕗᒻᒥᑦ. 

ᐃᓕᓴᖅᓯᓚᐅᖅᐳᖅ 15−ᓂᑦ ᑲᑉᐱᐊᑦᑕᐅᖏᑦᑐᓂᒃ, ᐊᑭᓕᖅᓱᖅᑕᐅᖏᑦᑐᓂ ᐱᓕᕆᐊᖃᓲᓂ ᓄᓇᓕᖕᓂᒡᓗ 

ᐱᔨᑦᑎᕐᓂᒃᑯᑦ, ᐸᖅᓴᐃᓂᖅ, ᐱᔪᓐᓇᒃᓂᖃᖅᑐᑦ, ᐃᒃᐱᒍᓱᑦᑎᐊᖅᑲᑦᑕᖅᑐᓂᒃ ᐊᒻᒪ ᒪᒃᑯᒃᑐᑦ 

ᐃᓕᓴᕆᔭᐅᑎᓪᓗᒋᑦ ᓴᓂᕋᔭᖕᒥᑦ ᕖᕝᕗᐊᕆ 19, 2016−ᒥᑦ.  

ᑲᑉᐱᐊᑦᑕᐅᖏᑦᑐᑦ 6-ᓂᑦ ᐃᓕᓴᕆᔭᐅᓚᐅᖅᑐᑦ: 2009−ᒥᑦ ᓲᓴᓐ ᓴᐃᒨᓂ ᑕᓪᓕᒪᑦ ᕿᑐᕐᖓᖏᑦ ᐃᒡᓗᖓ 

ᐃᑭᓕᖅᑎᓪᓗᒍ ᓴᐳᑎᓚᐅᖅᓯᒪᔭᖏᑦ; ᔭᐃᒥᓯ ᑯᑭᒃ, ᐊᐃᓴᑭ ᐊᖑᑕᐅᑦᑐᖅ ᐊᒻᒪ ᓵᓚᒪᓐ ᖃᓈᑦᓯᐊᖅ 

ᐃᓅᓕᑦᓯᓚᐅᕐᓯᒪᓂᖏᓐᓄᑦ ᐆᒃᑲᕈᔭᐅᓯᒪᔪᓂᒃ; ᓯᒥᐅᓂ ᖃᐃᕐᓂᖅ ᓯᓈᖓᓃᓚᐅᖅᓯᒪᕗᖅ 

ᐊᐃᕝᕙᒐᓱᒋᐊᖅᖢᓂ ᐅᓪᓗᒐᓚᖕᓂᑦ ᐆᒃᑲᕈᔾᔭᐅᓯᒪᓪᓗᑎᒃ ᓱᑯᒥ, ᐊᒻᒪ ᐊᐃᓴᑭ ᓇᖕᒪᓕᒃ ᐊᖑᓇᓱᒃᑎᑦ 

ᓇᓂᓚᐅᖅᓯᒪᔭᖏᑦ 80 ᒪᐃᔪᔅ ᓴᓂᕋᔭᐅᑉ ᓂᒋᐊᓂ ᐊᒻᒪ ᓇᓂᓐᓂᖅᖢᓂᐅᑉ ᐊᐃᓴᑭ ᐊᖑᑕᐅᑦᑐᖅ.  

ᐊᑭᓕᖅᓱᖅᑕᐅᖏᑦᑐᓂ ᐱᓕᕆᐊᖃᖅᑐᕕᓃᑦ ᓄᓇᓕᖕᓂᒡᓗ ᐃᓕᓴᕆᔭᐅᔾᔪᑎᒥᒃ ᑐᓂᔭᐅᓚᐅᖅᓯᒪᕗᑦ ᑎᓴᒪᑦ: 

ᔫᓯᐱ ᐊᒻᒪ ᔨᒻᒪ ᐱᐊᓛᖅ ᐅᓪᓗᒐᓴᖕᓂᑦ ᐆᕚᒃᑯᑦ ᓈᓚᖃᑦᑕᓚᐅᖅᐳᑦ ᕿᓂᖅᑏᑦ ᐊᖑᓇᓱᒃᑐᓂᑦ 

ᕿᓂᖅᑎᓪᓗᒋᑦ ᐃᑲᔪᕋᓱᖅᖢᑎᒃ  ᐆᒃᑲᕈᔾᔭᐅᓯᒪᔪᓂᒃ ᓯᓈᖓᓂ; ᐊᐃᕙᓚᕼᐋ ᐅᓚᓚᒃ ᓄᓇᖓᓂ 

ᐱᖃᑕᐅᖃᑕᓪᓚᕆᒃᐳᖅ − ᓂᕆᑎᑦᑎᖃᑦᑕᕐᓂᖓᓄᑦ ᕿᓂᖃᑕᐅᕙᒃᖢᓂ ᐊᖑᓇᓱᒃᑐᓂᒃ ᐊᓯᐅᔪᓂᒃ, 

ᐊᓐᓇᐅᒪᓇᓱᖕᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᖅᓯᒪᕗᖅ ᐊᒻᒪ ᐊᖑᓇᓱᒍᓐᓇᕐᓂᕐᒥᑦ, ᐊᒻᒪ ᐃᑲᔪᖃᑦᑕᖅᐳᖅ 

ᒪᒥᓴᕐᓂᓕᕆᓂᕐᒧᑦ/ᑲᑎᙵᔪᓂ ᐃᑲᔪᖅᐸᒃᖢᓂ; ᐋᓐ ᑰᓕ ᓄᓇᖓᓂ ᐊᑭᓕᖅᓱᖅᑕᐅᖏᖦᖢᓂ 

ᐱᓕᕆᐊᖃᖅᓯᒪᕗᖅ ᐊᕐᕌᒍᒐᓴᖕᓂᑦ, ᐊᒻᒪᓗ ᑐᓴᖅᑎᑦᑎᕙᑦᑐᓂ ᐃᓚᙵᖅᑐᖃᕋᐃᒻᒪᑦ ᓄᓇᖅᑲᑎᖏᓐᓂᒃ.  

ᐸᖅᓴᐃᔨᒃᑯᓐᓂ ᐃᓕᓴᕆᔭᐅᔪᖃᓚᐅᖅᐳᖅ ᑕᐃᕕᑎ ᐃᓯᒐᐃᑦᑐᖅ 1949−ᒥᑦ, ᐅᑭᐅᖃᖅᑎᓪᓗᒍ 13−ᓂᑦ, 

ᐱᓇᓱᐊᕈᓯᕐᒧᑦ ᑕᓪᓕᒪᓂᒃ ᐃᓄᖕᓂᑦ ᕿᓂᖅᖢᓂ − ᒪᕐᕉᒃᑐᐊᖅ ᐆᒪᓚᐅᖅᑐᑦ.  

ᐱᔪᓐᓇᕐᓂᖃᖅᑐᓄᑦ ᐃᓕᓴᕆᔭᐅᔪᒪᓚᐅᖅᐳᖅ ᒪᕐᕉᒃ: ᐃᓄᑭ ᐃᖅᑭᑦᑐᖅ ᐊᒻᒪ ᓴᓚᒪᓐ ᖃᓈᑦᓯᐊᖅ 

ᐱᔪᓐᓇᕐᓂᕐᒥᓂᒃ ᐊᑐᖅᖢᑎᒃ ᐃᑲᔪᓚᐅᖅᓯᒪᕗᑦ ᒪᕐᕈᖕᓂᑦ ᐊᖑᓇᓱᒃᑎᓂ ᐊᓯᐅᓚᐅᖅᓯᒪᔫᓐᓂᒃ ᐅᓪᓗᓂ 

8−ᓂᑦ 1994−ᒥᑦ.  

ᐃᒃᐱᒍᓱᑦᑎᐊᕐᓂᖓᓄᑦ ᐃᓕᓴᕆᔭᐅᓚᐅᖅᐳᖅ ᔫᐱ ᖃᐃᕐᓂᖅ; 2008−ᒥᑦ, ᐊᕐᓇᒥᑦ 

ᐊᓂᖅᑎᕆᔪᓐᓇᖅᓯᑎᑦᑎᓚᐅᕐᒪᑦ ᐋᓐᓂᐊᕕᖕᒥᑦ ᐆᒻᒪᑎᖓ ᓄᖅᑲᖅᑎᓪᓗᒍ ᐊᓂᖅᑎᕆᔪᓐᓇᐃᓕᑎᓪᓗᒍᓗ.   

ᒪᒃᑯᒃᑐᖅ ᐃᓕᓴᕆᔭᐅᓚᐅᖅᐳᖅ ᒧᕋᓐᑕ ᖃᓈᑦᓯᐊᖅ ᐱᖃᑕᐅᖃᑦᑕᖅᑎᓪᓗᒍ ᐊᔾᔨᒌᖏᑦᑐᓂᒃ ᒪᒃᑯᒃᑐᓄᑦ 

ᑲᑎᒪᔨᕋᓛᓂᒃ. ᒪᒃᑯᒃᑐᓄᑦ ᑭᒡᒐᖅᑐᐃᔨᑦᓯᐊᕙᐅᕗᖅ ᓴᓂᕋᔭᖕᒥᑦ ᐊᓯᐊᓂᒡᓗ ᓄᓇᓕᖕᓂᑦ.  

“ᑕᐃᒪᙵᓂ ᓂᕈᐊᖅᑕᐅᓂᕆᓚᐅᖅᑕᕋ ᓄᓇᕗᒻᒥᑦ ᑲᒥᓯᓇᒧᑦ ᓴᓂᕋᔭᒃ ᓯᕗᓪᓕᐅᓗᓂ 

ᐳᓚᕆᐊᖅᓯᒪᓕᖅᐸᕋ, ᐊᒻᒪ ᖁᔭᒋᔪᒪᕙᕋ ᐊᒥᑦᑐᕐᒥᐅᑦ ᒪᓕᒐᓕᐅᖅᑎᖓᑦ ᔪᐊᔾ ᖁᕕᒃ ᖁᓚᐅᑦ 

ᖃᐃᖁᓚᐅᕐᒪᖓ. ᐊᓕᐊᓇᐃᒋᑦᑎᐊᓚᐅᖅᑕᕋ ᐊᒻᒪ ᐅᐱᒍᓱᒃᐳᖓ ᑖᒃᑯᐊ ᐃᓕᓴᕆᔭᐅᔪᑦ ᑭᒡᒐᖅᑐᐃᔪᑦ. 

ᐃᓕᓴᕆᔭᐅᔭᕆᐊᖃᕐᒪᑕ ᐃᑲᔪᓚᐅᕐᓂᕐᒥᓄᑦ ᓄᓇᒥᓂᒃ, ᓲᖃᐃᒻᒪ ᐊᓯᒥᓄᑦ ᐃᑲᔪᕋᓱᐊᓚᐅᕐᒪᑕ. 

ᓂᕆᐅᒋᕙᒃᑲ ᒪᒥᓴᕈᓐᓇᕐᓂᐊᕐᒪᑕ. ᖁᕕᐊᓱᖃᑎᒌᒃᐳᒍ ᐱᔨᑦᓯᕋᖅᑎᑦᑎᐊᕙᐅᓂᖏᓐᓄᑦ, ᑕᑯᓴᐅᕗᑦ 

ᖃᓄᐃᑦᑐᖕᒪᖔᑕ ᐱᓕᕆᐊᕆᓚᐅᖅᑕᒥᓂᒡᓗ,” ᐅᖃᖅᐳᖅ ᑲᒥᓯᓇ ᑯᓱᒐᖅ.  

 

### 

 

ᑐᓴᒃᑲᓐᓂᕈᒪᓐᓂᕈᕕᑦ, ᖃᐅᔨᒋᐊᕐᓗᑎᑦ: 

ᒫᑕ ᓇᐅᓪᓚᖅ 

ᑲᒥᓴᓇᐅᑉ ᐃᑲᔪᖅᑎᖓ 

ᑎᑎᕋᕐᕕᐊ ᓄᓇᕗᒻᒥᑦ ᑲᒥᓴᓇ 

867-975-5120 

mnowdlak1@gov.nu.ca  

